
Kapilaprachandadiprokta Shivarchanamahima

கபிலப்ரசண்டா³தி³ப்ரோக்தா ஶிவார்சநமஹிமா

கபில: -

(இந்தி³ரே)ஶரணம் யாஹி ஶங்கரம் லோகஶங்கரம் ।
ஸ ஸர்வமங்க³ளாகாந்தோ மங்க³ளாநி ப்ரயச்ச²தி ॥ 42॥
ஸ ஸர்வமங்க³ளாகார:ஸர்வமங்க³ளதா³யக: ।
மங்க³ளாநாம் ஸ ஜநகோऽப்யமங்க³ளஹரோ ஹர:॥ 43॥
அமங்க³ளஹரே ஸதி த்ரிபுரகாநநத்⁴வம்ஸகே
ப்ரசண்ட³தரபாவகே மத³நமர்த³கே ஸம்ஸ்ம்ரு’தே ।
அமங்க³ளஸரித்³வரப்ரலய ஏவ தாவத்³ப⁴வேத்
ஸமுத்³ரதநயே ஸதா³ ஶுப⁴நதீ³ஸமூஹோத³யே ॥ 44॥
ந கோऽபி ஜாநாதி ஶிவப்ரபா⁴வமதோ ந தஸ்ய ஸ்மரணே ப்ரவ்ரு’த்த: ।
அதோ விநாஶோ ப⁴வதீதி மந்யே ஸதா³ மஹாதே³வபராங்முகா²நாம் ॥ 45॥
கேநாபி த்³ரு’ஷ்டம் ந மஹேஶரூபம் ஶுப⁴ப்ரவாஹாத்மகமப்ரமேயம் ।
ஸ்ம்ரு’தே ஶிவே சேதஸி மங்க³ளாநி பதே³ பதே³ ஶோப⁴நதா³நி நித்யம் ॥ 46॥
ப்ரசண்ட:³ -

கைலாஸவாஸீ ப⁴க³வாநேகஸ்திஷ்ட²தி ஶங்கர: ।
தத்பூஜகாநாமஸ்மாகம் ப⁴யம் ஸம்பா⁴விதம் ச ந ॥ 71॥
பூஜயஸ்வ மஹாதே³வம் லிங்க³ரூபிணமவ்யயம் ।
அபாரைருபசாரைஸ்தம் ப⁴யம் ஸந்த்யஜ ஸந்த்யஜ ॥ 72॥
யதா³ மோஹேந நாஸ்மாகம் ஶிவே ப⁴க்திர்ப⁴விஷ்யதி ।
ததா³ ப⁴யம் ப⁴வத்யேவ து:³க²தா⁴ரா பதே³ பதே³॥ 73॥
யேந ஸ்ம்ரு’தோ மஹாதே³வ:ஸம்ஸாராத் ஸ விமுச்யதே ।
ப⁴யாநாம் தத்ர கா வார்தா ப⁴யலேஶோऽபி வா கத²ம் ॥ 74॥
க்ரூர: -

கபிலப்ரசண்டா³தி³ப்ரோக்தா ஶிவார்சநமஹிமா

ம்ரு’த்யுஞ்ஜயாப்⁴யர்சநேந ஜய: க²லு பதே³ பதே³ ।
அதோ ஜயார்த²ம் யத்நேந யஜேந்ம்ரு’த்யுஞ்ஜயம் ப்ரபு⁴ம் ॥ 125॥
லக்ஷ்மீ: -
புந: புநரித³ம் ஜ்ஞாதம் ஶங்கராராத⁴நம் விநா ।
ஸுக²ம் நேதி விஶேஷேண ஜ்ஞாதமத்ர ந ஸம்ஶய:॥ 139॥
ஸர்வஜ்ஞேந ஜ்ஞாயதே த⁴ர்மதத்வம் யோகா³ப்⁴யாஸாத் ஶங்கராராத⁴நேந ।
ஏதத்ஸர்வம் நிஶ்சயேநாஶு தாவத் வக்தவ்யம் மே யேந து:³கா²பஹார:॥ 142॥
ந ஜாநே ந ஜாநே ந ஜாநே ந ஜாநே ஶிவாந்யம் ந ஜாநே ந ஜாநே ந ஜாநே ।
ஶிவாராத⁴நேநைவ ஸௌக்²யப்ரவ்ரு’த்³தி: ⁴ ஶிவாராத⁴நேநைவஸம்பத்ப்ரவ்ரு’த்³தி:⁴॥
323॥
ஸுரா:
யத்ஸாமர்த்²யமபாரவேத³நிகரைர்ந ஜ்ஞாயதே ஸர்வதா²
யத்பாதா³ம்பு³ஜபூஜயா ஜட³மதிர்வாகீ³ஶ்வரீவல்லப: ⁴ ।
ஸ்யால்லக்ஷ்மீரமண: ஶசீபதிரபி ஸ்வாதி³ந்து³ரக்³நிஸ்ததா²
பா⁴நுஶ்சேதி தமீஶ்வரம் கி³ரிஸுதாகாந்தம் ப⁴ஜே ஸந்ததம் ॥ 382॥
யம் ப⁴க்தாமரபூ⁴ருஹம் ஸுரகுலாராத்⁴யம் ச ஸித்³தா⁴ர்சிதம்
க³ந்த⁴ர்வாதி³ஸமர்தி²தம் ச பரமம் ப்ராஹுஸ்தமேகம் ஶிவம் ।
த்⁴யாத்வா சித்தமநந்தபாதககுலாபாராடவீகோடரா-
பாராக்³நிம் ஸுக²ரூபமேத்ய ஸததம் தச்சிந்தநாப்⁴யுத்³த்⁴ரு’தம் ॥ 383॥
தம் வந்தே³முஹுராத³ரேண கி³ரிஜாவக்ஷோஜகாஶ்மீரஜாபார-
ஶ்ரீரஸரஞ்ஜிதம் ப்ரவிலஸத்கஸ்தூரிகாசித்ரிதம் ।
தத்பாடீரரஸாபி⁴ரூஷிதமபி வ்யாப்தம் து³கூலோத்தமை:
ஹாராபாரவிராஜமாநவபுஷம் ஜோஷம் ப்ரதோ³ஷேஷ்வபி ॥ 384॥
யலிங்கா³த³ப⁴வத் ஸமஸ்தமஸக்ரு’த்³பூ⁴மண்ட³லம் குண்ட³லீ
யத்கர்ணோத்தமகுண்ட³லம் மணிக³ணஶ்ரீமண்ட³லாலங்க்ரு’தம் ।
தம் ஹாரோத்தமமாநஸாம்பு³ஜவஸம் ஶ்ரீகர்ணிகாஶ்ரிதம்
ஶ்ரீகாந்தார்சிதபாது³கம் ப⁴ஜ மந:ஶைலாத்மஜாகாமுகம் ॥ 385॥
॥ இதி ஶிவரஹஸ்யாந்தர்க³தே கபிலப்ரசண்டா³தி³ப்ரோக்தா ஶிவார்சநமஹிமா
ஸம்பூர்ணா ॥

- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 40।
வாவ்ரு’த்தஶ்லோகா:॥

